
Тәуелсіздік жемісі

ақмешіТ қызылорда 
болғанда

Жиында облыстық арда
герлер кеңесінің төрағасы 
Серік Дүйсенбаев жылы 
лебіз білдіріп, Ғанибек 
Қонысбекұлына табыс тілесе, 
қала басшысы ел үшін қызмет 
етуге дайын екенін айтты.

Жалпы Нұрлыбек Нәлібаев 
басқа қызметке ауысқан кез
ден бастап, жұртшылық 
«Қы зылордаға кім әкім бо
лады?» деп жүрді. Көпшілік 
Нәлібаевтың орнына кім 
келсе де қаладағы атқарылған 
қыруар тірлікті ары қарай 
алып кете алатын азаматтың 
келуін қалағаны жасырын 
емес. Өйт кені Сыр бойындағы 
бас шаһарды Нұрлыбек 
Машбекұлы басқарған тұста 
Қызылорда адам танымастай 
өзгерді. Республика көлемін
дегі үл кен құрылыс алаңдары
ның біріне айналды. 2013
2020 жылдар аралығында 
қа лада 194 көпқабатты тұрғын 
үй салынып, 9164 пәтер пай
далануға берілген. Бұл – 
осынша отбасы баспаналы 
болды деген сөз. Елордаға 
қарап бой түзеген Қызылорда 
қаласында Сырдарияның 
сол жағалауын игеру қолға 
алынды. Бүгінде дарияның 
арғы беті кәдімгідей шағын 
қала іспетті. Бұдан бөлек 

жол жөндеу, жарықтандыру 
жұмыстары жүрді. 840 ша
қырымды құрайтын 1177 
көше жөнделіп, 181 шақы
рымды құрайтын 105 кө
шеге жаяу жүргінші жолы 
тө селді. Түнгі жарықтандыру 
жұмыстары қолға алынып, 
159 шақырымды құрайтын 
145 көше жарықтандырылды, 
184,43 шақырым электр желісі 
орнатылды. Мемлекеттік бағ
дарламалар негізінде кәсіп
керліктің қанат жаюына 
жағдай жасалды. Ауыл 
шаруа шылығында да ауыз 
тол тырып айтатын нәтижелі 
жұ мыс жеткілікті. Білім мен 
денсаулыққа, спорт пен өнерге 
де қолдау көрсетілді. Қалаға 
кіретін бағыттың бәріне 
қақпа орнатылып, жолдары 
жөнделді. Бір сөзбен айтқанда, 
Қызылордаға келетін жұрт 
қызыға да, қызғана да қа
райтын жағдайға жетті. Тұр
ғындар сүйікті қалаларын осы 
шыққан биігінен түсіп қалмаса 
деп тілейді. 

Ел ағалары Ғанибек 
Қонысбекұлының да іскер 
әрі тәжірибелі азамат екенін 
айтып, Қызылорданы дамы
туға білімі де, білігі де жетеді 
деген сенім білдіруде. 

Әзиз ЖҰМАДІЛДӘҰЛЫ

ҚЫЗЫЛОРДА ҚАЛАСЫНЫҢ 
ӘКІМІ ТАҒАЙЫНДАЛДЫ
Қазақстан Республикасы Президенті Әкімшілігі мен Қызылорда 

қалалық мәслихатының келісімдері бойынша облыс әкімінің 2021 
жылдың 8 сәуірдегі өкімімен Қызылорда қаласының әкімі лауазымына 
Қазантаев Ғанибек Қонысбекұлы тағайындалды.

Ғанибек Қазантаев 1960 жылы Қызылорда облысында туған. Жамбыл 
гидромелиоративтікқұрылыс институтын «инженерқұрылысшы» және 
Қорқыт ата атындағы Қызылорда мемлекеттік университетін «мұнай 
және газ кеніштерін игеру» мамандықтары бойынша бітірген. 

Еңбек жолын 1980 жылы Жалағаш аудандық 9шы жылжымалы 
механизацияланған колоннаның мастері ретінде бастаған. 

19831992 жылдары Қызылорда облысындағы құрылыс ұйымдарында 
мастер, аға жұмыс өндіруші, өндірістехникалық бөлімінің бастығы, 
3ші ауданаралық мамандандырылған жылжымалы механизацияланған 
колоннаның бас инженері. 

19922013 жылдары «Нефтегазстрой Кызылорда» корпорациясының 
президенті, «АйДан» жауапкершілігі шектеулі серіктестігі бас 
директорының орынбасары, «ССК «Ақмешіт» акционерлік қоғамының 
президенті, «АйДан Мұнай» жауапкершілігі шектеулі серіктестігінің 
атқарушы директоры, «Сырдариямұнай» акционерлік қоғамының 
бас директоры, «Транснефтьсервис» БК» жауапкершілігі шектеулі 
серіктестігінің бас директоры, «Kazpetrol Group» жауапкершілігі 
шектеулі серіктестігінің атқарушы директоры.

20132019 жылдары Сырдария ауданының әкімі қызметін атқарған.
2019 жылғы қыркүйегінен бастап ҚР Энергетика министрлігінің 

Мұнайгаз кешеніндегі мемлекеттік инспекциясының оңтүстік 
өңіраралық басқармасының басшысы қызметін атқарып келді.

Қазақ жұрты үшін ғарышқа қадам 1991 
жылы басталды. Қазақ перзенті Тоқтар 
Әубәкіров алғаш кеңістікке аттанып, бар 
алаштың үмітін арқалады. Жерден ұзаған 
ұлдың сапарына ел болып сәттілік тілеп, 
аман-есен оралуын тіледі. Халық сенімін 
еншілеп ұшқан азамат жеті тәуліктен соң 
Жерге қаһарманы болып оралды. Бұл 
күн ел тарихында алтын әріппен қалғаны 
анық. Енді, міне, ғасыр жаңалығына 
баланған айтулы оқиғаға да 30 жыл. 

Осы аралықта үш қазақ ғарышкері 
кең кеңістікке сапарлап, қазақ ғылымына 
елеулі үлес қосты. Мысалы, Талғат 
Мұсабаев ғарышқа 3 рет ұшып, онда 341 
тәулік өткізсе, Айдын Айымбетов ғарышта 
радиацияның салдарын сынау және 
Арал мен Каспий теңіздерінің экологияға 
әсеріне қатысты салмақты зерттеу 
жүргізгені белгілі. 

Сондай-ақ тәуелсіздік жылдары ұлттық 
ғарыш агенттiгi жүйелі жұмыс атқарып, 
көптеген жобаның қолданысқа енуіне 
басымдық берді. Бұл саладағы маңызды 
жетістік – «KazSat» ғарыштық байланыс 
жүйесінің жарыққа шығуы. «KazSat-2», 

«KazSat-3» атауымен сатылай жаңарған 
ғарыш байланыс жүйесі Қазақстандағы 
спутниктік байланыс пен телерадио 
саласына ықпал жасап, шалғайдағы 
елді мекенге ұялы байланыс қызметін 

жеткізуге түрткі болды. Бүгінде өзіміз 
білетін «Отау ТВ» жүйесінің жұмысын да 
осы «KazSat» атқарады. Ішкі нарықты 
қамтумен бірге, шетелдік спутниктерді 
пайдалануды азайтуға итермелеген қа-

дам – тәуелсіздік жылдарындағы ең 
ауқымды жобаның бірі. 

Бастама тек телерадио саласындағы 
игілікпен шектелмейді. Қазақстан қол 
жеткізген «KazEOSat-1», «KazEOSat-
2»-нің жерді қашықтан зондтауға ар-
налған спутниктері де нәтижелі жеміс 
беруде. Спутниктер жерді пайдалану, 
ауыл шаруашылығы, ұлттық қауіпсіздік, 
экология секілді салаларда нақты әрі 
жедел ақпарат беруді қамтамасыз етіп 
келеді. Жаңа технология мен ғаламдық 
ізденіс құрылғыларды жетілдіруге мүмкін-
дік беруде.

Кейінгі ғалымдар «Ғарышты игеру – 
адамзат ақыл-ойының ең ұшар биігіне 
қадам жасау» деп баға беруде. Әрине, 
пәлсапалық мәнде естілгенімен, айтылған 
тұжырымда салмақ бар. Кеңістікті игерген 
мемлекеттің келешегі жаңа арнада дамып, 
болашақ буын жетілген қоғамда өмір сүре 
алады. Сондықтан тәуелсіз Қазақстанның 
ғарыш саласындағы жетістігі жарқын 
болашаққа бағытталғанын түсінген жөн.

Е.БАЛТАБЕКҰЛЫ

Әбігер

Әлем

ФРАНция Неге үРеЙЛІ?
Коронавирус індеті нің әлемдік сипат ал ғанына да 

жылдан асты. Алғашында дүр ліккен елдер уақыт өте 
қорғанудың қамын жасап, тойтарудың тәсі лін табуға 
тырысқан. Қоғамдықкөпшілік орын дарды уақытша 
жабу, сақтық шарасын сақ тау, вакцина егу секілді 
шаралар қабылданып, халықаралық, елішілік көлік 

қатынастары тоқтаған еді. Алайда мұндай қадамдарға 
қарамастан коронавирусты толық жоюға мүмкіндік 
болмай отыр. Өшірген сайын өршіп, түрленген үстіне 
түрленуде. Тіпті кей мемлекеттер вирустың үшінші 
толқынын бастан өткеріп, қоғамда толқу туған. Соның 
бір мысалы – Франция. Жақында мемлекет президенті 
Эммануэль Макрон ел көлемінде жаңа шектеулер енгізу 
қажетін айтып, үндеу жасады. Еуропадағы денсаулық 
сақтау саласындағы жетістіктің жарымы тиесілі қуатты 
мемлекеттің бұлайша қауіптенуін ғаламдық БАҚ та 
назардан тыс қалдырмауда. Осы орайда «The Wall 
Street Journal» басылымы бейсенбілік нөмірге Мэтью 
Далтонның «Макрон жаңа локдаун енгізуді ұсынды» 
атты мақаласын жариялады. 

Мақалада Франциядағы эпидахуал, президенттің 
жағдайға берген бағасы мен алдағы жоспары және 
қоғамдық пікір қамтылған. 

«Франция президенті Эммануэль Макрон сәрсенбіде 
ұлттық шектеу шарасын енгізетінін және келер аптадан 
бастап кәсіпкерлік нысандар мен мектептердің жабы
латынын мәлімдеді. Сонымен қатар мемлекет басшысы 
үкіметтің вируспен күрестегі салғырттығын сынға алып, 
қоғамның наразы екенін жеткізген. Елисей сарайында 
(Франция президентінің ресми резиденциясы ауд.) 
айтылған әңгімеден аңғаратынымыз, Covid19 вирусымен 
күрестің жаңа бағыты айқындалып, жұқтырған адамдар 
санын азайтуға тың әдістер қолданылатын болды. 
Себебі соңғы айда елдегі эпидемиялық ахуал қайта 
өршіп, науқастар саны артқан. Макрон өз сөзінде: «Егер 
жағдай өздігінен жақсарады десек, жалған болар еді» 
деп, іске асқан жауапкершілік қажетін және құзырлы 
органдардың жұмыла күш салуы керегін меңзеді. Оған 
қоса инфекциялық ауруханалардағы орынды 10000 
төсекорындыққа дейін жеткізу жоспарланған ». 

Індеттің ушығуы жалғыз «кәрі құрлықпен» қатар әлем 
халқын алаңдатып, ішкісыртқы қорға ныс ты нықтауға 
итермеледі. Болмысынан сақ фран цуздықтардың 
мұнша даурығуы да тегін емес. Көршілерінің ахуалын 
қоспағанда, туризмнің өзі қарсы күшке айналуда. 
Сырттан келетін қонақтар вирус әкеліп, тасымалдаушы 
болуы мүмкін. Содан болар, Макрон айтқан шектеулер 
алдымен ел астансында – Парижде бекітіліп, 
артынша індеттен ең көп зардап шеккен аймақтарда 
қолданылатын болады. Жалпы шектеулер өткен аптада 
басталып, төрт аптаға созылса, мектептер дүйсенбіде үш 
аптаға жабылды. Мектеп демекші, Франция президенті 
мектептердегі көктемгі демалыстан қосылу мерзімін 
кейінге шегеретінінін айтты. Бірақ нақты қанша уақытқа 
шегеретіні белгісіз. Тек анығы, бастауыш сынып 
оқушылары демалыстан соң сабаққа қосылатын болады. 
Ал орта және жоғары сынып оқушылары демалыс біткен 
соң бір аптадан кейін барып дәстүрлі оқуға көшеді.

«Жыл бұрынғы пандемиямен салыстырғанда 
бұл жолы халық арнайы рұқсат қағаз алып жүруге 
міндеттелмейді. Франциядағы шектеу шаралары эконо
микаға зардап тигізбеуге барынша тырысуда. Мәселен, 
Германия секілді Еуропа елдері бір ай бұрын мектептерді 
жапса, Франция бұл қадамға енді кірісті. Тіпті наурыз 
айында қатаң шектеуді жеңілдету басталған болатын. 
Сондықтан қоғам пікірі де екіге жарылған. Бірі үкімет 
қаулысын дұрыс десе, енді бірі шектеудің оң әсері 
боларына сенімсіз. Сальпетриер емханасының дәрігері 
Жильбер Дере басылымға берген пікірінде: «Желтоқсан, 
қаңтар айларында болған карантиннің қазіргі талаптан 
айырмашылығы жоқ» деген болатын. Тағы бір тұр
ғын: «Кәсіпкерлерге шектеу зиян келтіреді, табыс 
ортаяды». Бұдан аңғаратынымыз, француздар нәтижесіз 
карантин жазға дейін созылып, туризм индустриясына 
кедергі келтіре ме деп қауіптенеді. Сондайақ Макрон 
мырза AstraZeneca PLC вакцинасының тасымал 
ақауына байланысты толық егуге қол жетпегенін де 
айттты. Франциялықтардың 12 проценті ғана аталған 
вакцинаны алған болса, ЛаМанш бұғазының арғы 
бетіндегі халықтың (Ұлыбритания ауд.) 45 проценті 
вакцинаны иеленіп үлгерген екен. Өткен жексенбіде 
Лондон коронавирустан қайтыс болған азаматтарының 
көрсеткішін нөлге жеткізді. Яғни өткен аптада адам 
шығыны болмаған».

Макрон билігі қазір індетпен ғана емес, халық 
сенімін қайтару жолында да жұмыс істеуде. Мақалада 
автор президенттің ресми үндеу жасап, үкіметті сынауы 
«ел алдындағы ұпайға амал қылуы» деген болжам 
айтады. Себебі, келер жылы болатын президент сайлауы 
жақындаған сайын халық қазіргі президенттің атқарған 
ісіне баға беруге тырысады. Мамандар өткен сайлауда 
66 процентпен алға шыққан ел басшысы келер жылы 
53 проценттен артық қолдау таппайды деп межелеуде. 
Мәселен, сәрсенбіде Францияның IFOP қоғамдық пікір 
институты халық арасында сауалнама жүргізіпті. Онда 
Макронның рейтингі 40 процентке құлдыраған болса, 
сауалнамаға қатысушылардың 60 проценті қаңтардан 
бастап карантин талабын күшейтілмегеніне наразылық 
білдіріп, президент қателік жасады деп отыр. Бір қызығы, 
Макронның карантинді күшейту керек деген үндеуі де 
ілешала сәрсенбіде өткізілген еді.

ҚОЖАНҰЛЫНЫҢ 
ҚЫЗЫЛОРДАСЫ

Осыдан 23 жыл  бұрын 
«Қожановтың Қызылордасы»  деген 

тақырыппен облыс басылымдарының 
бірінде мақалам жарияланған еді. 

енді сол дүниені мемлекет және қоғам 
қайраткері Сұлтанбек Қожанұлының 
астананы Ақмешітке көшірудегі ерен 

еңбегін айғақтайтын жаңа деректермен 
толықтыра отырып, оқырман назарына 

ұсынғанды жөн көрдім. 

1924 жылы Кеңес билігінің ұйғарымымен Орта 
Азия ұлттықтерриториялық жағынан межеленді. 
Бұрын ортақ кеңістікте араласыпқұраласып 
өмір сүрген өзбектер, қырғыздар, түрікмендер, 
қарақалпақтар, тәжіктер таратылған Түркістан 
республикасынан шекара айырып, әртүрлі 
мәртебеде (автономды республика, автономды 
облыс, автономды аудан)  жекежеке отау тікті.  
Жетісу мен Сырдария облыстарының басым 
аумағы (қазіргі Қызылорда, Түркістан, Жамбыл, 
Алматы облыстарын қамтитын жерлер) Қазақстан 
құрамына қосылды. Түркістан республикасында 
жоғары дәрежелі қызметтер атқарып, межелеу 
комиссиясы жұмысының алғы шебінде жүрген 
Алаш арысы Сұлтанбек Қожанұлы бұл үдерісті 
ұлттық біртұтас мемлекет құруға жол ашатын 
мүмкіндік деп түсінді. Архив құжаттары растап 
отырғандай, оның Мәскеу алдына Қазақстанның 
Кеңестер Одағына шарттық негізде кіруі жөнінде 
қойған талабын осы тұрғыдан байыптаған абзал. 
Әрине, орталық бұл ұмтылысқа қатаң тосқауыл 
қойды. Сол уақытта «Қазақ ұлт мемлекеті 
жасасын!» деген ұраншыл бастақырыппен 
мақала жариялап, іргелі істерге кіріскен қайтпас 
қайраткерді елорда мәселесі қатты толғандырды. 
Осы орайдағы пайымпікірлерін өзі негізін қалаған 
«Ақ жол» газеті, сондайақ «Еңбекшіл қазақ», 
«Тілші», «Лениншіл жас»  басылымдары арқылы 
жұртшылық талқысына салды.

Ғарышқа қанат сермеп...
Егемендіктің қазақ еліне сыйлаған мүмкіндігі ұшан-теңіз. Тәуелсіздік алғалы көрші мемлекеттермен ара-қатынасты нығайту, білім-ғылымды 

игеру секілді маңызды қадам халықтың келешегіне әсер еткені анық. Соның бір айқын дәлелі отандық ғылымның ғарыш танымын бағамдауы 
екені сөзсіз. Өткен ғасырда ғалымдар әлемге танымал «Байқоңыр» ғарыш кешіні арқылы кең кеңістікке талпынып, жер кіндігінің кереметін 
таныған-тұғын. Биыл адам баласының заңғар көкке самғап, ғарышқа ұшқанына 60 жыл толып отыр. Бүгінде ғарыш айлағы стратегиялық 
маңызға ие нысан қатарына еніп, аймақ туризмін дамытуда негізгі қозғаушы күшке айналуда.

«Ел үшін қызмЕт ЕтугЕ дайынмын»

Ал соңғы көрсеткіш бойынша бейсенбі күні 
коронавирус 43 адамнан анықталды. Оның 25сі 
қала тұрғыны болса, Арал, Қар мақшы ауданынан 
– 1, Сыр дария, Шиеліден – 3, Жаңа  қорған нан – 4, 
Қазалыдан – 6 нау қас тіркелген. Соңғы уа қытта 
тәжді тажалдың белең алуы алаңдатып отыр. 
Оның үстіне вирустың жаңа ошағы көбею де. Осы 
43 жағдайдың 22сі ви рустың жаңа ошағы болып 
белгі ленсе, 21і қарымқатынас арқылы жұққан. 

Мамандардың айтуынша, қауіп ті вирустың 
симптомсыз белгісі артқан. Мәселен, тіркелген 
нау қастардың 27інде ауру белгісі байқалмаған. 
Ал қалған 16ында вирустық көрсеткіш белгі 
беріпті. Тіркелген науқастың 32сі қазіргі таңда 
үй жағдайында бақылауда, 11і инфекциялық 
стационарда ем қабылдауда. Сондайақ жан сақтау 

бөлімінде 11 науқас ем алса, 11 науқас вирустан 
айығып шыққан.

Қазір жұртшылық алаңдаулы. Десе де денсаулық 
сақтау саласының мамандары вирустан қорғанудың 
бірденбір жолы екпе салдыру екенін алға тартады. 
Қазір облыс бойынша екпе салдырудың үшінші 
кезеңі жүргізілуде. Онда медицина қыз меткерлері, 
педагогтар мен полицейлер қамтылған. Мамандар 
екпеден кейін үш күн күтіну керектігін ескертуде. 
Сәуір айының басын да облысқа вак цинаның 
5500 дозасы әке лінді. Бүгін гі таңда оның 4295і 
салынған. Екпе салдырған дар арасында денсаулық 
саласының мамандары мен ұстаздар қауымы, құқық 
қорғау қызметкер лері басым. 

Айдана СеЙІЛ

денсаулық

АХУАЛ КҮРДЕЛЕНІП БАРАДЫЖыл басынан бері аймақта 
коронавирус инфекциясын 

896 адам жұқтырған. 
Әсіресе облыс орталығы 

мен Сырдария, Жаңақорған 
ауданында індет жұқтырғандар 

аз болмай тұр. 
Вирусты инфекцияны 

жұқтырғандардың  артуы 
нәтижесінде өңір «сары аймаққа» 

енді. Бүгінде жыл басынан 
бері вирус жұқтырған науқас 

саны қалада – 610, Аралда – 31, 
Қазалыда – 48, Қармақшыда – 20, 

Жалағашта – 22, 
Сырдарияда – 59, Шиеліде – 51, 

Жаңақорғанда – 55 адамға 
жеткен. 

Бұл – осыдан екі күн бұрын Қызылорда қаласына әкім 
болып тағайындалған Ғанибек Қазантаевтың сөзі. Сыр 
өңі ріндегі бас шаһардың жаңа әкімі қалалық мәслихаттың 
мәжіліс залында өткен актив жиынында осылай деген бо
латын.

Қазақстан Республикасы Президенті Әкімшілігі мен 
Қызылорда қалалық мәс ли хатының келісімдері бойын ша 
облыс әкімінің өкі мімен Ғанибек Қазантаев Қызылорда 
қаласының әкімі болып тағайындалды. Аймақ басшысы 
гүлшара Әбдіқалықова Қызылорда қаласы әкімдігінде 
өткен актив жиынында қаланың жаңа әкімін таныстырып, 
қызметіне сәттілік тіледі.

Ақмешіт АптАлығы

Басы 1бетте

Мысалы, «Ұлт шекарасын ашу һәм Қазақстан» атты 
мақаласында: «Сондықтан жарияланғанына 5 жыл болса 
да, Қазақстан (Қазақ ұлт республикасы) әлі қазақ ұлт 
мемлекеті болып аяқталған жоқ. Астанасы – Еуропа 
топырағында, қалың орыс ортасы – Орынбор қаласында. 
Халқының көпшілігі жат ұлттар болып, Қазақстанда 
ұлт мемлекеттерінде жүргізілетін саясат осы кезге дейін 
жүргізілген жоқ», – деп ойын ашықтанашық айтты (Тілші. 
31.08.1924). Бұл көзқарасын басқа жарияланымдарында да 
қайталады. 

Сталин «Орта Азияның Шыңғысханы» деп лақап 
таққан Сұлтанбек Қожанұлы  әуелде Ташкент үшін 
тартысты. Көрнекті ғалым, жерлесіміз Әуелбек 
Қоңыратбаевтың естелігіне сүйенсек: «Бұл – 1924 жылғы 
енші алыста Ташкент маңындағы 40 мың үйлі қазақтар 
Халық Комиссарлар Кеңесіне 2 мың атты адам жолдап, 
Ташкент қазақтарда қалсын деп тілек айтқан кез». Алайда 
ұзақ таластәжікеден соң, көкпарға түскен кент РК(б)П 
ОКнің шешімімен 1924 жылдың қарашасында біржолата 
өзбек ағайынның қанжығасына байланды. Қазақ ішінде 
астана төңірегіндегі айтыс қайта өршіп, үміткер қалалар 
қатарында Ақтөбе, Ақмола, Ақмешіт, Әулиеата, Семей, 
Шымкент аталды. Тағы бір тарихи қызық факт мынау: 
РКП(б) Қазобкомы атқару бюросы 1924 жылғы 8 шілдеде 
және 14 қыркүйекте, ал тағы бір билік бұтағы – ҚазОАКі 
сол жылғы 29 қыркүйекте Қазақстанның орталығын 
Шымкент қаласына көшіру туралы қаулы шығарған еді. 
Бірақ бұл үш шешім де орындалмаған. Сол сәтте мәселенің 
тоқетер төрелігін, қисынды қорытпасын жаңадан жасақ
талған Қазақ өлкелік партия комитетінің жауапты хатшысы 
(республикадағы екінші дәрежелі қызмет) Сұлтанбек 
Қожанұлы айтты. 

«Мемлекет астананың жұртшылығына сүйеніп жұмыс 
істемесе, бас хүкіметтің ісі оңбайды. Олай қылайын 
десе, Қазақстан хүкіметінің аз ғана күш, азынаулақ 
дәулеті Орынбор губерниясынан артылмайды» (Ақ жол. 
12.11.1924) деп тұжырымдаған қайраткерді қазақтың кіндік 
қаласының шалғай шетте орналасуы қанағаттандырмағаны 
өз алдына, Орынборды ол Ресей империясы Шығысқа 
ашылатын қақпа ретінде іргесін қалаған «отар қоныс» 
деп сипаттады. Өз ұстанымын бүкпесіз білдіре отырып: 
«Қайда болса да Қазақстан кіндігі қазақ ішінде болсын. 
Киіз үйге орнаса да қалың қазақтың ортасы болсын», – деп 
жазды (Ақ жол. 28.01.1925).

Сұлтанбек Қожанұлы  бастапқыда: «Ауылжақтықты 
қоз дырып, әркім өзіне тартып өшігіп, ақырында қиысып 
келісе алмағандықтан, жүк ескі орнында қалып жүрмесін. 
Ортаға қойылған мәселе Қазақстанның жалпы астанасы 
екені ұмытылмасын», – деп алаңдаушылық білдірсе 
(Ақ жол. 23.12.1924), кейінірек «Қазақстан кіндігі қай 
қала болсын?» атты мақаласында: «Аты аталып жүрген 
Ақмешіт қаласы түстігі – Қарақалпақ облысы мен Сыр
дария губерниясы, күншығысы – Жетісу, теріс түстігі – 
Ақмола мен Торғай, күнбатысы – Ақтөбе мен Орал болып, 
үлкен жолдың үстінде тұрған ыңғайлы қала. Қазақ ұлт 
мемлекетін жасау ісін аяқтағанша, Ақмешіт үлкен қала 
болып кететіні анық», – деді (Ақ жол. 28.01.1925). 

1925 жылғы 9 ақпанда Қазақстан Орталық Атқару 
Комитеті астананы Орынбордан Ақмешітке көшіру 
жөнінде қаулы қабылдады. Сұлтанбек Қожанұлы 
«Лениншіл жас» журналының сол жылғы 12 санында 
«Ақмешітті неге орталық қылып сайладық?» деген сауалға 
жанжақты жауап қайтарды. Қаланың орналасқан жерінің 
экономикалық байланысқа қолайлы екенін, табиғи байлық 
көздеріне таяу тұрғанын, Сырдария өзенінің егіншілікті 
өркендетуге мол мүмкіншілік беретінін, ең бастысы – 
шаһар халқының тоқсан пайызын қазақтар құрайтынын 
тілге тиек етіп,  көшіқон жұмыстарын кешеуілдетпеуге 
шақырды. Ол БК(б)П Қазөлкекомының орталықты 
Орынбордан Ақмешітке көшіру бойынша ісшараларды 
әзірлеу жөніндегі комиссиясын басқарып, мәжілістеріне 
төрағалық етті және хаттамаларына қол қойып отырды.

Осылайша, сайын сахарада ат жалы, түйе қомында күн 
кешіп үйренген қазақ қоныс жаңалаудың бұрын болмаған 
таңсық түрі – астана көшіне қамданды. Орынбордан 
Ақмешітке дейін үш жарым тәулік жүрген он екі вагонды 
отарбаның жолаушыларымен бірге бастан кешкен тарихи 
сәттер туралы Сәбит Мұқанов «Есею жылдары» кітабының 
«Көңілді сапар» атты тарауында баяндап берген. «Еңбекші 
қазақ» газетінің тапсырмасымен сапарға аттанған жазушы

журналист жолжөнекей байқағанын қалт жібермей 
қағазға түсіруге тырысқан. Сұлтанбек келе жатқан үкімет 
вагонында балуан Қажымұқан Мұңайтпасов, әнші Әміре 
Қашаубаев, ақын Иса Байзақовпен мәжіліс құрған  Сәбең 
өзі «ұлтшыл» деп ұнатпайтын қайраткерді: «Сонда 
көрсем, Сұлтанбек шынында да адамшылық қасиеттері 
мол, ойыншы, күлкіші, әзілқой, кеңесқор, әдебиет пен 
көркемөнерді сүйетін кісі екен», – деп мақтап жіберіпті. 
Естелігінің басқа бір тұсында ол белгісіз біреумен болған 
мынадай сұхбатты келтіреді:

« – Сонда, шаң басып жатқан осы – сиықсыз, болашағы 
да нашар қалаға астананы сүйреуші кім? – деген сұрауға:

– Сұлтанбек Қожанов, – деп жауап берді анау. – Бұл ара 
– оның туған жері. Атабабалары – осы елдің қожалары. 
Революциядан бұрын ресми қағаздарда «Перовск» аталып 
келген қаланы совет тұсында «Ақмешіт» ататқан да сол. 
Енді ертең ашылғалы отырған 5съезде «Қызылорда» 
ататып, Қазақстан астанасы жасатпақ та, шамасы келсе 
әдемі қалаға айналдырмақ. 

–  Онысы болса!..
–  Боларболмасын тұрмыс көрсетеді де».
Сәбиттің сұхбаттасы Сұлтанбек Қожанұлының кіндік 

кескен жері мен шыққан тегі турасындағы мәселеде 

қателескенімен, басқа дерегі шындыққа үйлеседі. 
Өзбекстан республикасының орталық мемлекеттік 
архивінен табылған мына құжат соны айғақтайды:

«Қазақ бөлімі және қазақ тұрмысын зерттеу жөніндегі 
комиссияның 1922 жылғы 11 сәуірдегі бірлескен мәжі
лісінің №7 хаттамасы. 

Тыңдалды: Бірқатар облыстар мен уездердің отар
шылдық атауларын өзгерту туралы. 

Қаулы етілді: Сырдария облысының Перовский 
мен Голодностепский уездері, сондайақ Семиречье 
облысы патша үкіметі белгілеген отаршылдық атауларды 
иемденіп отырғаны назарға алынып, бұдан былай олар 
өз тарихи атауларына сәйкес: Перовский уезі – Ақмешіт 
уезі,  Голодностепский уезі – Мырзашөл уезі, Семиречье 
облысы – Жетісу облысы болып өзгертіліп аталсын. 

Қаулы ТүрОАК коллегиясының шешімімен 1922 
жылғы 12 сәуірде бекітілді. 

Қол қойған: ТүрОАК төрағасының орынбасары 
С.Қожанов» (17қор, 1тізбе, 277іс, 105парақ).

ИсатайМахамбет, Жанқожа көтерілістерін жойып
жаншуда, Ақмешітті бағындыруда қаталдық көрсеткен 
қандықол генерал Перовскийдің атынан уезд, оған қоса 
қала да осылайша құтқарылды. Сыр бойындағы іргелі 
шаһардың кеңес өкіметі орнағалы бері алғаш рет ес жиып, 
еңсе көтергені сол болатын. 

Сөйтіп, астана Ақмешітке ауысты. Жаңа орталықта 
өткізілген ең бірінші мемлекеттік маңызды шара – 
Қазақ Өлкелік Кеңестерінің бесінші сиезі. Бұл дүбірлі 
басқосу жоғары ұлттық өрлеу үстінде ұйымдастырылды. 
«Қоныс құтты болсын!» атты жүрекжарды мақаласын 
(Ақ жол. 15.04.1924) жариялаған Сұлтанбек Қожанұлы  
құрылтайдың күн тәртібіне өзекжарды мәселелерді 
кіргізді.    

Қызылордада ашылған Қазақ драма театрының 
тұң ғыш директоры, саяси репрессия құрбаны Дінше 
(Дінмұхамед) Әділов 1928 жылғы 27 желтоқсанда Біріккен 
саяси бас басқарманың тергеушілеріне мынадай жауап 
беріпті: «Бүкіл қазақтың Қызылордадағы сиезі. Қожанов 
президиум мүшелігіне енді де сөз сұрады. Екі мәселе 
қойды: біріншіден, бұрынғы «Қырғыз республикасы» 
деген тіркес «Қазақ республикасы» болып төл атына 
сәйкес жөнделсін, екіншіден, Ақмешіт қаласының 
аты «Қызылорда» болып өзгертілсін деді». Сондайақ 
Орынбордан келген делегацияның алдында оқушылардың 
атынан сөз сөйлеген  – сол кездегі бозбала, кейінгі атақты 
ақын Әбділда Тәжібаев өз естеліктерінің бірінде: «Астана 
көшіп келісіменақ, сәуір айында (1519 күндері) Қазақ 
автономиялы республикасы Кеңестерінің сиезі болып, 
онда да Сұлтанбек Қожановтың ұсынысымен сол кезге 
дейін ұлтымыздың «қырғыз» делініп келген жалған атын 
өзгертіп, өзінің тарихиэтникалық «қазақ» деген атын 
қалпына келтіру туралы қаулы қабылданды. Тағы бір 
есімде қалғаны, Кеңестердің сол құрылтайында жаңа 
астананы Қызылорда деп атауға шешім шығарылды. Бұл да 
Сұлтанбектің ұсынысы арқылы өтті» (Егемен Қазақстан. 
10.05.1998), – деп жазды. 

Қазақстандағы ұлттық серпілістен секем алған 
Сталин алашшылдарды ауыздықтау үшін Қазөлкекомның 
біріншісі хатшысы етіп Филипп Исаевич Голощекинді 
аттандырды. 1925 жылдың күзінде республикаға басшы 
болып келген ол өзіне ә дегеннен ұнамаған Қызылорданың 
берекесін қашырып, беделді қазақ қайраткерлерінің, оның 
ішінде ең алдымен Сұлтанбек Қожанұлының қызметінен 
шикілік іздей бастады. Есіл ер партияның пәрменімен 
Мәскеуге жіберілді. Құтылғанына көңілі жайланған 
Голощекин оған: «ж. Қожанов – Орта Азия мен Қазақстан 
ұлттарының ішіндегі ең ірі қайраткерлердің бірі. 
Барлық уақытта да партиякеңес орындарында жауапты 
қызметтер атқарды және соңғы уақытта БК(б)П Қазақ 
өлкелік комитетінің хатшысы болды. Саяси ойөрісі зор 
қызметкер. Қабылданған шешімдерді жүзеге асыруда 
жігерлі әрі табанды», – деп мінездеме берді. Қызылорда 
қаласы өзін қолдаған да қорғаған Қожанұлы секілді 
қамқорынан айырылды. Оның орнына болашақтағы «37
нің ұлы ұйымдастырушысы» – Ежов отырғызылды... 

Академик Зейнолла Қабдоловтың сөзімен айтқанда, 
уақытында  «қазақтың туын тіккен қиясы болған» Қызыл
орда қаласына қатысты бір тарихи жайттың қысқаша 
баяны – осы.

 Амантай ШӘРІП,
филология ғылымдарының докторы,

ҚР ҰҒА корреспондент мүшесі 

БЫЛТЫРҒЫ МАҚАЛАДАН 
үЗІНДІ...

«Қала орталығында жұмыс ат қарылып жатыр. 
Әйткенмен шет жағында тұратындардың не кінәсі бар? 
Олар да газы бар жылы үйде, таза, сапалы ауыз су ішіп, 
түзу әрі жарық көшемен жүруді қалайды. Ел қатарлы 
санаққа қосылып, жақсы өмір сүргісі келеді. Саяжай
лықтар енді қашанға дейін қинала беруі тиіс? Ол жақта 
да біз секілді бір қауым ел бар, ағайын!» деп жазған 
болатынбыз. Сол кезде мақаланы әзірлеу барысында 
біз қала әкімдігіне де хат жолдаған едік. Қалалық ішкі 
саясат бөлімі де хатқа жауап берді.

ХАТТА БЫЛАЙ ДеЛІНгеН...
«Ағымдағы жылы «Эдельвейс» саяжайының 

кіре беріс жолына түнгі жарық шамдарын орнату 
үшін мемлекеттік конкурс жария ланды. Сондайақ 
автомобиль жол дарына жоба сметалық құ жаттары 
әзірленіп, 2021 жылы аталған жұмыс жүргізілетін 
бо лады. «Өркендеу», «Орбита» саяжайларындағы 
жол мәселесі мен абаттандыру жұмысы бойынша 
ұсыныс назардан тыс қалған емес. Жол жөндеу мен 
абаттандыруға қажетті қаражат көзін қарастыру 
мақсатында бюджеттік өтінім ұсынылып, қажетті 
қаражат қа ралған жағдайда тиісті жұмыс кезең
кезеңімен атқарылатын бо лады» деп жауап берген 
болатын қалалық ішкі саясат бөлімінің басшысы 
С.Әбдіқадіров. 

НӘТиЖеСІ ҚАНДАЙ? 
– Түнгі жарықтандыру жұмысы жүріп жатыр. 

Жарық бағаналары орнатылуда. Сонымен қатар са нақ 
жүргізілуде. Кеше ғана үйге құзырлы орган өкілдері 
келіп, барлығымызды тізімге жазды. Қуанып қалдық. 
Ал ауыз су күзге дейін болады екен, – деген жағымды 
жаңалығымен бөлісті «Өркендеу» саяжайының 
тұрғыны Ағайша Нұрғалиева.

Расында да, көше бойына қырыққа жуық 
жарық бағанасын орнатуға орын дайындап қойып
ты. Саяжайдағы тірліктің бастал ғанын көрген 
тұрғындар елді қуантқанның несібесі артатынын 
айтып, қуанып жүр.

АҚЫН АРДАҚТАЛҒАН 
КүН

Биыл  халықаралық «Алаш» әдеби сыйлығының 
иегері ақын Қатира Жәленова 70 жасқа толды. Осыған 
орай А.Тоқмағамбетов атындағы қалалық мәдениет 
үйін де қаламгердің «Өмірімнің өрнегі өлеңімде» атты 
шығармашылық кеші өтті. 

Кешті қала әкімінің орынбасары Асқарбек Есжанов 
ашып, ақынға ыстық ықыласын біл діріп, сыйқұрмет көр
сетті. 

– Жырсүйер қауым өмірі өлеңмен өрнек теліп, жүректегі 
қуа ныш, мұңын, нәзік сезімін өлең жолдарына сыйғыза білген 
та лантты ақын ретінде туындыларыңызды зор ықыласпен 
қабылдағаны анық. Ойлы да отты жырларыңыз оқырманның 
жүзін нұрландырып, көңілін көкке көтереді. Ойға шуақ 
түсіріп, бойға қуат береді. Заманның болмысбітімін, 
адами құндылықтарды арқау етіп, тынбастан жырлап келе 
жатқан айтулы ақын ретінде орныңыз ерекше. Сізді бүгінгі 
мерейтойыңызбен құттықтай отырып, шығармашылық табыс 
тілеймін, – деді Асқарбек Темірбекұлы.

Шарада қалалық ардагерлер кеңесінің төрағасы 
Сайлаубай Әбішев ақын шығармаларындағы адами 
асқақ сезім, өрелі ой, өмірлік рухани құндылықтар 
тұрғысындағы толғамды пікірін білдірді. Ал ҚР Мәдениет 
саласының үздігі, белгілі айтыскер ақын Серік Ыдырысов 
«Қатираның қаламы» деп атты арнау өлеңін оқып, 
ақын қаламынан туған қуатты жырлардың өнегелі де 
өміршеңдігін паш етті. «Жастар театрының» өнерпаздары 
қаламгер туындыларын оқыса, ақын өлеңіне жазылған 
Е.Елгезековтың «Жылайды жапырақ» әні көрерменнің 
көңілін серпілтті. Сондайақ қалалық кітапхананың жас 
оқырмандары ақынның балаларға арнаған жырларын 
жатқа оқыса, қаладағы «Orda scool» мектебінің оқушысы 
Әли Мұхамедияр күйші Ә.Желдібаевтың «Ерке сылқым» 
күйін орындады.

Әдеби мазмұны бай, әсерлі кешке ақынның қаламдастары, 
достары, шәкірттері қатысты. Шара соңында ақын Қатира 
Жәленова шығармашылық кешін ұйымдастырушыларға және 
қатысушыларға алғысын білдірді.

еРЛІгІ ҰРПАҚҚА үЛгІ
Сәрсенде қала әкімінің орынбасары Асқарбек есжанов 

Ауған соғысының ардагерлерімен кездесіп, мерейтойымен 
құттықтады. Бүгінде Отан алдындағы борышын өтеу 
жолында асқан ерлік көрсеткен ардагерлердің бірі Рашид 
Сәбитұлы жетпіс жасқа және Нұржан Ғаниұлы алпысқа 
толған мейрейтойын атап өтуде. 

Елдің ертеңі үшін қалтқысыз қыз  мет жасаған, өз 
Отанына деген шы найы жанашыр аға буын өкіл дерін 
ұлықтау, құрмет көрсету назардан тыс қалған емес. Осы 
орайда Асқарбек Темірбекұлы от пен оқтың ортасынан 
елге аманесен ора лып, өскелең ұр паққа патриоттық тәрбие 
беруде өз үлестерін қосып жүрген Ауған соғы сының 
ардагерлеріне шынайы ал ғысын жеткізе отырып, құр
метпен шапан жапты. Ауған соғысының ардагері Әлібек 
Жаров ардагерлерге көрсетілген құрмет үшін алғысын 
жеткізіп, еліміздің өркендеу жолындағы еңбекке табыс, 
өскелең ұрпаққа бейбіт өмір тіледі.

Сонымен қатар «Тағзым» алаңында ТәжікАуған 
шекарасында ерлікпен қаза тапқан жауынгерлерді құрметпен 
еске алу шарасы өтті. Шара барысында ТәжікАуған 
шекарасында қаза болған жауынгерлерді бір минут үнсіздікпен 
еске алып, гүл шоқтары қойылды. Ерлікпен қаза тапқан 
жерлестеріміздің рухына құран бағышталды.

«Ақмешітақпарат»

ҚОЖАНҰЛЫНЫҢ ҚЫЗЫЛОРДАСЫ
қала Тынысы

біз кӨТерГен мәселе

еЛДІ қУантқанныҢ несІБесІ артаДы

Тілші түйіні:
Міне, мәселелер ретретімен шешілуде. Алдағы уақытта саяжайлықтардың басқа да жақсы жаңалығын 

жазып тұратын боламыз. Айтпақшы, биыл жыл басында қала әкімінің жылдық есебінде де саяжай 
мәселелері қамтылды. Сондықтан «оң нәтиже болып қалар, басталған тірлік жалғасын табар» деген 
тұрғындармен бірге біздің де үмітіміз көп...

 Ақтолқын НҰРЛЫБАЙ

Осы аптада саяжай тұрғындары редакциямызға хабар
ласты. Бұл жолы біз көтерген мәселе бойынша «сең» жүріп, 
нәтиженің барын қуана жеткізді. Ал оқырмандарымыздың 
қуанып, алғыс айтқаны – бізге баға жетпес марапат. Себебі 
халықтың берген батасынан артық құрмет жоқ.

егер оқырманның есінде болса, өткен жыл дың 
соңында редакцияға «Эдельвейс», «Орбита», «Өркендеу» 
саяжайларының бір топ тұрғындары хат жолдаған 
болатын. Олар бірталай жылдан бері саяжай мәселе
лерін көтеріп, жанжаққа өтініш білдірсе де оң нәти
же шықпағанын, тіпті ешбір санақта жоқ екендіктерін 
жазған едік. 

«ендігі үміттері – біздің редакцияда. Ал кез келген 
оқыр манның үміттілегі біз үшін маңызды» деп хат ізімен 
саяжайға барып, тұрғындармен тілдесіп, мақала әзірлеген 
болатынбыз.

Қаланың іргесінде Шіркейлі каналының жағалауына 
жақын орналасқан Сұлтантоғай деп аталатын өңір бар. 
Міне, «Эдельвейс», «Орбита», «Өркендеу» баубақшалары 
осы өңірге қарайтын көрінеді. Тіпті бұл атауларын да 
халық өздері қойып алған деседі. Өйткені ресми атауы 
жоқ. Жалпы саяжай жақсы жерде орналасқан. Тұңғыш 
Президент саябағы орналасқан. 

«Эдельвейс» пен «Өркендеу» елді мекендерінің ортасын 
бір асфальт жол бөліп тұр. екі жақта жаңадан үйлер 
салынып, жыл сайын аумағы кеңейіп, қоныстанушылар 
қатары көбейіп келеді. Мұндағы тұрғындардың көтерген 
мәселесі – ауыз су, жол, жарық, жылу және қоғамдық 
көлік. Саяжайлықтардың айтуынша, осы уақытқа дейін 
әлі күнге дейін халық санағы жүргізілмеген еді.

Ақмешіт АптАлығы

Тарих

Жалпы мына өмірде қашан 
көрсең де жадырап, жайнап жүретін, 
тұла бойынан адамдықтың белгісі 
көрініп тұратын, үлкенге құрметін 
аямайтын, жүрегі жылулыққа, жаны 
мейірімге толы жандар болады. 
Жібек Әбілдақызы осындай жан.

Ғылыми бағыттағы білімі мен 
біліктілігін көрсете білген био
логия ғылымдарының кандидаты 
Ж.Әбілдаева студенттердің ғылыми 
конференциясында, жобалар сайы
сында студенттерге және мек теп 
оқушыларына жетекшілік жаса 
ды. Жетекшілігіндегі студенттер 
мен оқушылар жүлделі орын дар
ға ие болған. Қорқыт ата атын дағы 
Қызылорда мемлекеттік универ 
ситетінде өткізілген рейтинг нәтиже
лері бойынша үздіктер қата рында 
болды. 

Жібек Әбілдақызы 1946  жылдың 
12 сәуірінде Сырдария ауданына 
қарасты Ақжарма ауы лында дүниеге 
келген. Ғани Мұратбаев атындағы 
орта мектепті 1963  жылы үздік аяқтап, 
Алматының Ауылшаруашылығы инс
титутын «Өсімдік қорғау» мамандығы 

бойынша бітірді. Еңбек жолын 1968 
жылы Қазақ күріш ғылыми зерттеу 
институтынан бастады. Об лыс төңіре
гінде  күріш өсіру техноло гиясын 
терең меңгерген, кү ріштің 3 сортын, 
көп жылдық шөп пен қауын ның бір
неше аудандастырылған сорттарын 
шығарған. Көптеген ғы лыми жаңа
лық пен 20дан астам өнертабыс 
патентінің және авторлық куәліктер 
алған өңіріміздің атақты ғылым кан
дидаттары, профессорлар мен ака
демиктермен бір ұжымда, терезесі 
тең түсіп қызмет жасаған. Оңтүстік 
Қазақстандағы күріш дақылының 
қауіпті ауруларын 1972 жылы алғаш 
анықтап, кейіннен осы ауруларға 
қарсы агротехникалық және химиялық 
күрес шаралар қатарын әзірлеген.

Ғалым апамыз 1983 жылы Өсім
дік қорғау бөлімінің аға ғылыми 
қызметкері, зертхана меңгерушісі 
болса, 1992 жылы Қызылорда агро
өнеркәсіп өндірісі инженерлері инс
титутының «Ауыл шаруашылығы 
өні мін өңдеу тех нологиясы» кафедра
сына аға оқы ту шысы қызметіне қа
был данды. Ал 2001 жылы Қорқыт 
ата атындағы Қызылорда мемле
кеттік университетінің «Ауыл 
шаруа  шылығы өндірісінің тех но
ло  гиясы» кафедрасының до центі 
атан ды. Тынбай жұмыс істеп, ғы
лымға қосқан өлшеусіз үле сінің 

арқасында 2004 жылы Қорқыт ата 
атындағы Қызылорда мемлекеттік 
университетінің ака де миялық про
фессоры атағын алды. Ұстаз мұ
нымен тоқтап қал мады. 2006 жылы 
«Университеттің ең үздік оқы ту
шысы» атты мемлекеттік грант ие
гері атанды. 2008 жылы халық аралық 
педагогикалық білім акаде  мия 
сының корреспондентмү  ше сі болып 
сайланды. 2014 жылы «Ақмешіт» 
гуманитарлықтехника лық институ
тының «Әлеу меттікгумани тарлық 
маман дықтар» ка фед расының до
центі қызметін абы роймен атқарды.

Жібек апаймен екеуміз 1993 
жылы Қызылорда агроөнеркәсіп 
өндірісі инженерлері институтының 
«Ауыл шаруашылығы өнімін өңдеу 
техно логиясы»  кафедрасында кез
дестік. Мен сол кафедрада оқы
тушы қызметін атқардым. Оған 
дейін де Жібек Әбілдақызын об
лыстағы өсімдіктерді қорғау сала
сын дағы ғылыми дәрежелі ма
ман екенін жақсы білетінмін.
Екеуміз де ауыл шаруашылығының 
«Өсімдік қорғау» саласы бойынша 
оқуды тәмамдағанбыз, әңгімеміз 
жарасты. Сол уақыттан бастап, апай 
екеуміз егіз қозыдай бірге болдық. 
Студенттерді оқыту процесінде ғы
лымда және өндірісте алған тәжі
рибемізді  ұштастыра білдік.

Жібек Әбілдақызы 1984  жылы 
Тәжікстандағы диссертациялық кеңес
те өсімдік қорғау саласы бойын ша 
биология ғылымдарының кан ди да
ты дәрежесін алу үшін жазған дис
сертациясын сәтті қорғады. Ол 4 моно
графия, 2 оқу құралының, 110нан астам 
мақала мен өнертабыстың авторы. 

Көрнекті ғалым және білікті ұстаз, 
өсімдік қорғау саласында Қазақстан 
Республикасының ғылым және жо
ғары мектебінің белгілі өкілдерінің 
бірі, биология ғылымдарының кан
дидаты, профессор Жібек Әбілдақызы 
менің де ғылымға деген шексіз 
құштарлығымды оятты. Мен «Арал 
өңіріндегі бидай аурулары» тақырыбы 
бойынша 2004 жылы Алматы қала
сындағы «Өсімдік қорғау» инс
титутында Жібек Әбілдақызының 
жетекшілігімен кандидаттық дис
сертацияны сәтті қорғадым. 

Жібек апай білім саласында қыз
мет еткен ұзақ жылғы еңбек жолында 
мыңдаған шәкіртке дәріс беріп, олар
дың жүрегіне білімнің нұрын құя білді. 
Ол кісіден тәлім алған талай шәкірт 
тәуелсіз еліміздің келешегі үшін 
қызмет етуде. Менің түсінігімде ұстаз 
тағылымы деген осы болса керек. 

Фаризада ЫСҚАҚОВА, 
ауыл шаруашылығы 

ғылымдарының кандидаты, 
РhD доктор

Балаға бақыт сыйлайтын мамандық
тардың бірі әрі бірегейі – тәрбиеші. 
Тәрбиеші болудың өзі бақыт. Ананың 
әлдиімен оянған сәби әр күнін балабақшада 
тәрбиешілердің жылы алақанында жал
ғастырып, сол жылумен өмірге қадам баса 
білсе, бұл әрбір тәрбиеші жұмысының 
жемісі. Ана алақанының жылуын сезініп 
өскен ұрпақтан жаман қасиет шыға қоймас, 
сірә. Ұрпақ тәрбиелеу жолына өмірінің 
20 жылын арнаған бүгінгі кейіпкеріміз – 
Қалдан Тұяқбаева. Ол бүгінде қаладағы 
«Алпамыс» балабақшасында тәрбиеші. 
Кейіп керіміз «Қызылорда облысының білім 
беру саласын дамытуға сіңірген еңбегі 
үшін» төсбелгісімен марапатталған. 

– Әр бала – қайталанбас тұлға. Бәрі 
бірбір үйдің еркесі, олардың мінезқұлқы 
да әртүрлі. Неше бүлдіршін болса, сонша 
мінез бар. Біреуі табиғатынан тұйық, 
ойын ашық жеткізе алмайды, енді бірі 
еркетотай, қыңыр болады, ондай балаға 
жекіп ұрыспай, керісінше оның өмірге 
деген қызығушылығын, ынтасын арттыра 
білу керек. Алақанға салып аялап отырған 

әр баланың мінезін табу да қиынның 
қиыны. Кейбіреуі үйдегі еркелігін бала
бақшада көрсетеді. Ондай жағдайда не 
істейсің, баланың аты бала. Біз елдің 
ертеңгі азаматтарын тәрбиелеудеміз. Біз 
жас ұрпаққа қазыналы да бай ана тілін 
сіңірудеміз. Тіл арқылы бала бойына 
ұлттық құндылықтарды, дәстүр мен 
салтты, ұлтымызға тән ізгіліктерді, жалпы 
адамзатқа ортақ өркениеттік ұстанымды 
үйретудеміз, – дейді Қалдан апай.

Кез келген ұлттың болашағы – 
ұрпақтың тәрбиесімен ұштасып жатыр. 
Өскелең ұрпақты тәрбиелеудегі бірденбір 
орта – білім беру мекемесі. Соның ішінде 
мектепке дейінгі тәрбиенің орны бөлек. 
Өйткені балабақша бала тәрбиесінің, бала 
мінезінің қалыптасуына, мүмкіндігінің 
ашылуына үлкен әсер ететін орта. 
Сондықтан да осы бағытта мемлекеттік 
қамқорлық соңғы жылдары ұлғайып келе 
жатыр. 

Расында да, тәрбиеші кез келген 
жағ дайда ұстамды, шыдамды, әділ әрі 
мейірбан болуы керек. Кейіпкеріміз де 
уақыт талабына сай жаңаша әдістәсілдерді 
меңгеріп, уақытты ізденіспен өткізуге 
тырысатындығын айтады. Өз мамандығына 
берілген, тәуелсіз елдің ұрпағын тәрбие
леуде барынша адал еңбек етіп жүрген 
Қалдан Тұяқбаева көпке үлгі. Бір сөзбен 
айтқанда, бұл кісі жай тәрбиеші емес, тәлім 
ұясының бағбанына айналған жан. 

Екі қыз өсіріп, тәрбиелеген Қалдан 
Тұяқбаева отбасында ардақты ана, аяулы 
жар. Жұмыстан кейін үйіне, таңертең 
балабақшаға асығатын тәр биеші өзін 
бақытты санайды. Шынында да, ұрпаққа 
тәрбие беру, білім нәрімен су сындату екінің 
бірінің қолынан келе бермейді. 

Жарасхан ҚуАНЫШБАЙҰЛЫ

ҰстаЗ таҒыЛымы тәЛІм ҰясыныҢ 
БаҒБаныелбасы Нұрсұлтан Назарбаев: «Білімді дамыта алмайтын елдің болашағы жоқ», – деп жарқын келешектің 

кілті кемел білімде жатқанын   айтқан болатын. Бұл ретте мұғалімнің алар орны ерекше екенін ұмытпаған абзал.
Қазақтың сыршыл ақыны Мағжан Жұмабаев: «Алты Алаштың баласы бас қосса, төрдегі орын – мұғалімдікі» – 
деп ұстаз мәртебесіне ерекше мән берген.  

Бүгін саналы ғұмырын білім саласына арнаған, ғылымның дамуына өлшеусіз үлес қосқан, дала даналығын 
бойына сіңірген ғалым, биология ғылымдарының кандидаты Жібек Әбілдаева жайлы сөз қозғамақпын. 

19201930 жылдары Қазақстан Республикасының байырғы 
тұрғындарының басым көпшілігі қазақтар болғаннан соң, кеңес 
үкіметі қазақ халқына зорлау, күштеу және мәңгүрттендіру 
әдістерін қолданып, қазақтарды өз жерінде жаппай қырғынға, 
қуғынсүргінге ұшыратты. Бұл қазақстарды үлес салмағы 
жағынан ежелгі ата қонысында азшылыққа айналуға әкеп 
соқтырды.

Қазақстанда осы жылдары жүргізілген аграрлық өзгерістер 
КСРОның басқа республикаларындағы  осындай құрулардан 
өзгешелеу болған еді.

Ресейлік тарихшы А.И.Яковлев бұл өзгешелікті былай 
түсіндіреді:  «Қазақстан үшін бұл «ұжымдастыру» ерекше 
қиын міндет болды. Өйткені байырғы халықтың (қазақ
тардың) төрттен үші көшпелі және жартылай көшпелі өмір 
сүрді. Қазақтардың дәстүрлі көшпелілердің қысқа мерзімде 
отырықшылыққа көшу маңдайларына жазылған екен. Мұны 
қаламаушылық сыннан өткен әрі сенімді әдіскекүштеуге 
жол ашты» [А.И.Яковлев. Сравнительные заметки о преобра
зованиях в Туркестане и Советской Средней Азии. – «Кентавр», 
1993, № 2, с. 102103.].

Қазақстандағы ұжымдастыру шаралары бүкіл елдегі 
науқанның құрамдас бөлігі бола тұрса да олардан, әсіресе 
көшпелі және жартылай көшпелі қазақ шаруаларының 
ауыр азап шеккенін, «қазақ этносының аяусыз қырғынға 
ұшырағанын, сөйтіп аса ауыр шығынды басынан кешкенін» 
көрсетіп берді. [Қазақстан Орталық Атқару Комитеті мен 
ҚАКСР Халық Комиссарлары Кеңесінің 1928 жылғы 27 та
мыздағы «Бай шаруашылықтарын тәркілеу туралы», 1928 
жылғы 13 қыркүйектегі «Аса ірі және жартылай феодал 
байларды тәркілеу мен жер аударуға қарсы әрекет жасағаны 
үшін қылмыстық жауаптылық туралы»,  1930 жылғы 19 ақ
пандағы «Жаппай ұжымдастыру аудандарында ауыл шаруа
шылығын социалистік жолмен қайта құруды нығайту 
жөніндегі және кулактар мен байларға қарсы күрес жөніндегі 
шаралар туралы»  қаулыларын зерттеу жөніндегі Қазақстан 
Республикасы Жоғарғы Кеңесінің Төралқа комиссиясының 
қорытындысы. – Егемен Қазақстан. – 1992, – 22 желтоқсан].

Осындай қиын жағдайдан кейін қазақ халқы 19291931 
жылдары сталиндікголощекиндік жүйеге қарсы ұлтазаттық 
қозғалысқа шықты.

Қазақстандағы ППОГПУдың саясиқұпия бөлімінің 1931 
жылдың 1 желтоқсандағы мәліметтеріне назар аударсақ, 
19291931 жылдар халық наразылықтары аса белсенді көрініс 
берген кезең екеніне көзіміз жете түседі.

19291931 жылдары Қазақстанда 372 рет шаруалардың 
бұқаралық бас көтеруі болды. Енді жылдарға шаққанда 
олардың 54і 1929 жылы болған, 241і 1930 жылы болған, ал 
77сі 1931 жылы орын алды. ОГПУ құжаттарында Қазақстанда 
1929 жылы 31 тобы әрекет етсе, оларға 351 адам қатынасса, 
1930 жылы 85 топ, 1925 адам, ал 1931 жылы 80 топ, 3192 
адам. Құжаттарға назар аударсақ, көтерілісшілердің барлығы 
196 тобы бас көтеріп, оларға 5468 адам қатынасқан болар 
еді. [Т.Омарбеков. 2030 жылдардағы Қазақстан қасіреті. – 
Алматы, Санат, 1997. – 126 б.].

1931 жылдың желтоқсанында Ф.И.Голощекиннің 
И.В.Сталинге  жазған хатында мынандай жолдар кездеседі: «Тап 
күресінің  өрістеуін ГПУдың төмендегідей анықтамасынан 
білуге болады: соңғы екі жылда ірі бандалардың 34000дай 
адам қатысқан 15 бас көтеруі орын алды. Осы екі  жылда 1350 
контреволюциялық топтар жойылды және оған қатынасқан 7,5 
мың кісі қолға түсті». [КРПА141к., 17т., 605іс., 108п.].

Ауыл шаруашылығын күштеп ұжымдастыру, орташаларды, 
кейде тіпті кедейлерді де кулактар қатарына жатқызу, жұртты 
малмүліктерінен айырып және дінге тыйым салғандықтан, 
Сыр бойы халқы да Кеңестік жүйеге қарсы көтеріліске 
шықты. Соның бірі 1930 жылы  Қармақшы және Тереңөзек 

аудандарының жерінде молда Жұмағазы мен батыр Қожбан 
басқарған көтеріліс еді.                            

Жұмағазы молда Бәйімбетұлы (1874/901931) –Бұхарадағы 
діни медреседе білім алған. [Сыр елі Қызылорда облысы 
энциклопедиясы. – Алматы: «Қазақ энциклопедиясы» ЖШС, 
2005. – 243 б]

1930 жылы наурыз айының ортасында Қармақшы ауданына 
қарасты «Қарабөгет» деген жерде №1 ауыл тұрғындарының 
жиыны өткен. Жиналған жұрттың алдында молда Жұмағазы 
Бәйімбетов сөз сөйлеген. Ол: «Бұл үстіміздегі жыл қазақтарға 
өте ауыр болды. Тіпті орташалар мен кедейлерді байлардан 
ажыратпай аса ауыр салық салды. Енді, міне, колхоз 

ұйымдастырып, оған біздерді күштеп мүше етіп, малымызды 
және дүниемүлкімізді тартып алмақшы. 1928 жылы байларды 
тәркілеген кезде, біз өкіметке ешқандай кедергі жасағанымыз 
жоқ. Ендігі жерде  түгелдей барлығымызды тәркілегісі келеді. 
Біздерді ислам дінінен бас тартуға итермелейді. Ауданнан 
келген уәкілдердің діни жолмен жүруге қарсы екенін, олардың 
мешіттерді жаптырғанын  өз көздеріңізбен көрдіңіздер. Мұн
дай өкіметтен не күтуге болады? Ертең барлығымыз бірігіп 
Қарақұмға көшуіміз керек. Сол жерде біз Кеңес өкіметінен 
қорғанамыз... » – деген. [Ә. Бәкірұлы. Мұстафа Шоқай (деректі 
хикаят) – Алматы, «Бастау», – 1997. – 138 б].

Жиналғандар жергілікті үкімет пен уәкілдерден  Қарақұмға 
қаша көшу туралы шешімге келді. Ілешала аталған ауыл
дардан 700дей қожалық жаппай көшті. Жолжөнекей, ауа 
көшуге кедергі жасамақ болған жергілікті кеңес  партия 
қызметкерлері табанда тұтқындалды. 

17 наурызда көтерілісшілер Байымбетов Жұмағазыны 
өз орталарынан хан етіп сайлады. Оған кенесшілер болып 
Әлмағамбетов Ысқақ, Күздікбаев Сағит, Омарбаев Оразбай, 
Байбактин Беріш, Қыпшақбаев Мешітбай, Қожамжаров 
Бұқарбай, Тәженов Жанұзақ бекітілді. Көтерілісшілер қатары 
күн санап өсті. Оларға біртіндеп Талқанбаев Баймағамбет, 
Тыныштықов Кенжебай, Ахметов Тілеуғали бастаған көте
рілісшілердің жаңа топтары барып қосылды. 

«Босағалы» деген жерде Бұқарбай деген кісі бастаған 
50 қарулы, ал жалпы саны 150дей шаруа көтерілісшілер 
қатарларын толықтырды. 

Байымбетов Жұмағазының тобы орналасқан жерден 
шамамен 25 шақырымдай қашықтықта  Тұздақ Қараүңгір деп 
аталатын жерде көтерілісшілердің тағы бір үлкен шоғыры 
– өз орталарынан хан етіп сайлаған Лаубаев Пірмағамбет 
және ағайынды Нұрхан мен Жұмаш Қараевтар басқарған 
ұзын саны көтерілісшілер өздері орналасқан жерге апаратын 
жол бойындағы құдықтарды құмға толтырып тастаған, із 
жасыруға тырысқан.  [Т.Омарбеков. Қазақстандағы халық 
наразылығы қалай жазаланды? 1930 жыл: «Ақиқат». – №2. – 
Ақпан. – 1993. – 51 б. ].

Жұмағазы Орынбордан, Қызылордадан, Ташкенттен, 
Орскіден жіберілген жазалаушы отрядтарға қарсы күресте 

шебер ұйымдастырушы ретінде көзге түсті.  [Сыр елі 
Қызылорда облысы энциклопедиясы. – Алматы: «Қазақ 
энциклопедиясы» ЖШС, 2005. – 243 б].

Қуғыншы қызыл әскердің Қармақшыдан және Ырғыздан 
шыққан отрядтары 7 сәуірде көтерілісшілер жасырынған 
жерге таяу келіп, қанды шайқас болды. Ұрыс кезінде көтері
лісшілерден 35 адам өліп, 23і жарақаттанған. Ал қызыл 
әскерден 2000дай адамдар топтасқан еді. ОГПУ мәліметтері
не қарағанда олардың 300дейінің қарулары болған. 
[Т.Омарбеков. Қазақстандағы халық наразылығы қалай жаза
ланды? 1930 жыл: «Ақиқат». – №2. – Ақпан. – 1993. – 51 б. ].

Лаубаев Пірмағамбет Сыр бойының әйгілі батыры 
Қашқынбай Кемелұлының немересі болған. Пірмағамбеттің 
атасы «Жолбарыс батыр» атанған Қашқынбай батыр Хиуа, 
Қоқан хандықтарының озбырлығына қарсы шыққан айтулы 
ер. [Бақытжан Ахметбектің дерек қорынан].

ОГПУ деректеріне сенсек, Қарақұмдағы көтерілісшілердің 
жалпы саны 5000 адамға жеткен. Іздеріне түскен жазалау
шылардан құтылу үшін 40 адам өліп, олар кейін шегінуге 
мәжбүр болған. 

1930 жылы 13 сәуірде Аралға келген әскери округтік  
комиссия Қарақұмға үкімет комиссиясын жіберуді ұсынды. 
Нәтижесінде ҚАЗОАК төрағасының орынбасары Әліби 
Жангелдин, жазушылар Сәкен Сейфуллин мен Ғабит 
Мүсірепов, т.б. бар мемлекеттік комиссия Қарақұмға аттанды. 
Бірнеше күнге созылған келіссөзден кейін, олар қаруы бар 
көтерілісшілердің қаруын тапсыруға көндірді. Көтеріліс 

жағынан келіссөзге қармақшылық Бәйімбетов  Жұмағазы, 
т.б. қатысты. Олар үкімет алдына 7 шарт қойды. [Қазақстан 
Ұлттық энциклопедия. 5 том. «Қазақ энциклопедиясы». Бас 
редакциясы. – Алматы, – Алматы, 200. – 588 б].

Талаптардың ішінде, әсіресе, Жұмағазы Байымбетов бас
та ған діндарлардың Қазақстанда дінге бостандық беруді 
және осында дін басқармасын ұйымдастыруға мүмкіндік 
жасауды, онан соң осы мақсатты жүзеге асыру үшін өздерінің 
Уфа қаласына барып қайтуларына рұқсат етуді өтінгенін 
айта кеткен  жөн. Үкімет комиссиясы бұған да рұқсат берді. 
Байымбетов Жұмағазы, Ақмолдин Оспан, Ахметов Тілеуғали 
құрамына енген діндарлар делегациясы Қызылорда округтік 
атқару комитетінің төрағасы Жүнісов қол қойған заңды куәлік 
алды. Бірақ мемлекеттік комиссия берген бұл уәделердің бәрін 
голощекинщілер көп кешікпейақ, көтерілісшілер қаруларын 
тапсырып, тараған соңақ аяқ асты етті. 30 мамырда Жұмағазы 
Байымбетов өзінің 8 кеңесшімен бірге тұтқынға алынды.  
[Т.Омарбеков. Қазақстандағы халық наразылығы қалай жаза
ланды? 1930 жыл: «Ақиқат». – №2. – Ақпан. – 1993. – 52 б. ].

1930 жылы Қарақұмда болған халық көтерілісіне бас
шылық еткен Бәйімбетов Жұмағазы тергеуге берген жауа
бында Қарақұмда болған көтеріліс туралы былай депті. 
«Ақпан айында  ауылда жаппай конфискелеу мен еріксіз 
коллективтендіру басталды. Конфискелеуге байлармен қатар 
орташаларды, тіпті кедейлерді де жатқызды. Оның үстіне 
ауылдың үштігі намаз, ораза және басқа да діни жораларды 
ұстауға тыйым салды. Осының барлығы ауыл тұрғындарының 
арасында наразылық тудырып, аяқ астынан толқулар болып, 
ол көтеріліске айналды. Арада екі күн өткен соң Қармақшы 
ауданынан бізге Пейіс деген кісі келіп: «Сіздерді жоюға 
Қарақұмға екі қарулы отряд келе жатыр», – деді. Мұны естіген 
ел жиылып, жиналыс жасап, мені өздеріне «Дінбасшы» етіп 
сайлады. Келесі күніақ келіп үлгірген қарулы отрядпен 
ұрысқа түстік. Біз оларды арнайы қоршауға  алғанымыз жоқ, 
тек қана қорғандық. Көтерілісшілердің қолдарында ағаш, 
таяқтар мен суық қарулар болғаны рас. Осы ұрыстан кейін 
біздің  қолымызға үш винтовка, бір пулемет, бір найза және 
бірнеше мініс аттар түсті. Осыдан кейін Алматы қаласынан 
бізге үкімет комиссиясы келіп, келіссөздер жүргізді. Шарт 
бойынша қолға түскен қаружарақты соларға бірден табыс 
еттік». [Ә.Бәкірұлы. Мұстафа Шоқай (деректі хикаят) – 
Алматы, «Бастау», – 1997. – 142 б].

Жұмағазы ханның және басқаларының «қылмыстық іс
әрекеттері» обьективті түрде дәлелденбесе де халықтың 
үрейін ұшыру үшін 1930 жылы 15 шілдеде Қазақстандағы 
Біріккен Саяси Бас басқармасының үштігімен олар түгелдей 
ату жазасына кесілген. Тек Жұмағазы жөнінде үкім белгісіз 
себептермен бір жылға дейін орындалмаған. 1931 жылы көкек 
айының 16 күні Бәйімбетов Жұмағазы Алматы қаласында 
жазалау органы жендеттерінің қолынан қаза табады. [Ә. 
Бәкірұлы. Мұстафа Шоқай (деректі хикаят) – Алматы, 
«Бастау», – 1997. – 148 б].

Жұмағазы Бәйімбетов тұтқындалғаннан соң бір жарым 
айдай уақыт өтісімен елдегілер Жұбанов Қожбанды хан етіп 
сайлайды. Сарманқожа деген жерге бекінген көтерілісшілер 
саны 1930 жылдың шілде айында 400 шаруашылықтан 1000 
қожалыққа дейін өсті. [Т.Омарбеков. 2030 жылдардағы 
Қазақстан қасіреті. – Алматы, Санат, 1997. – 126, 150 б.б.].

Қожбан батыр Жұбанұлы (18731931) – атақты Шұңғыр 
батырдың ұрпағы. [Бақытжан Ахметбектің дерек қорынан].

Ақмешіт АптАлығы

МАЙДАННАН ТЫС 
ҚЫРҒЫНҚАСАП

Тәртіп пен нақты мақсат айқын болмаған сәтте әділдік 
жолындағы күрес пен қарадүрсін лаңкестіктің аражігін 
ажырату мүмкін болмай қалады. Бұлай деуге Эфиопия 
себеп. Бұдан бірнеше ай бұрын Тыграй аймағында 
«азаматтық соғыс» мәндес майдан басталып, үкімет пен 
жергілікті әскер арасында қақтығыс орнаған еді. Артынша 
халықаралық ұйымдар араша түсіп, нәтиже шықпан соң 
екі тараптың келісімге келер күнін тосуға көшкен. Алайда 
көп ұзамай шиеленіс ортасынан ғаламторды дүрліктірген 
жантүршігерлік бейнежазба тарады. Онда әскерилер 
қарусыз жасөспірімдерді аяусыз өлтіргені көрсетілген. 
Әлемдік БАҚ бейнежазбаны сол мезетте жариялап, ынты
мақтастық ұйымдарын шұғыл әрекет етуге шақырды. 

Осы орайда «CNN» арнасы бейнежазбаны таратып 
ғана қоймай, соңғы технология, ресми ақпарат көмегі мен 
оқиғаның өткен жері, құрбандардың атыжөні, әскери
лердің қай тараптан екенін талдауға мүмкіндік алған. 
Өңірдегі «кезекті бассыздық» деп қарамай, толыққанды 
зерттеу жүргізіп, оқиғаға объективті пікір білдіруге 
талпынған Вифлеем Фелек, Элиза Макинтош, Джанлука 
Меццофиоре, Кэти Полглас және Нима Эльбагир секілді 
бір топ тілші көрерменнің оң бағасын алды. Себебі бұл 
сараптау бес айға созылған қантөгісте зардап шеккен 
мыңдаған адамның өмірін шынайы суреттей алған еді. 

Хабардың атауы – «Екі оқ жеткілікті». Журналистер 
алдымен бейнежазбадан үзінді келтіріп, қантөгіс баянын 
индукция әдісімен тарқатқан.

«Давит наурыз айының басында Эфиопияның шығы
сында орналасқан Аксум қаласындадағы туысқанының 
үйінде Tigrai Media House (TMH) телеарнасын қарап 
отырған еді. Бір сәтте экраннан Давиттің туған жері 
Махибере Дегодағы жантүршігерлік кісі өлімі туралы 
ақпарат пен бейнеүзінді көрсетілді. Одан Эфиопия әскері 
тау жотасында бір топ қарусыз жас жігіттерді аяусыз қинап 
өлтіріп, тау басынан лақтырғанын аңғаруға болады. Тіпті 
бейнежазбада әскерилер оқ шығындамай өлтіру керегін 
айтып: «Екі оқ жеткілікті» деп тұтқындағы азаматтарды 
қорлап, келемеж еткен. Сол сәтте Давит бейнежазбадағы 
тұтқындар арасынан бауыры Алуланы көреді. Ол 
бауырының өлім аузында екенін сезген. Себебі Давиттің 
өзі де бұл қырғынқасаптан аман құтылған санаулы 
жанның бірітүғын. Эфиопия әскері оның ауылына басып 
кіргенде Давит жансауғалап қашуға тырысқан. Аяғына оқ 
тиіп, қансырап, қауіпті аймақтан құтылады».

Тілшілер оқиғаға талдаудың өзегін Давит пен Алула
ның өмірімен сабақтастырған. Телеарна тілшілері 
қауіпсіз дік үшін Давиттің атыжөнін өзгертіп, түрін 
жасыруға да мәжбүр болыпты. Сондайақ бейнежазбаны 
саралау үшін графикалық кескін, спутник түсірілім, 
куәгер сөзін ше бер пайдалана білген. Тіпті, бейнедегі 
таудың қай аймақта екенін, оқиға орнын нақтылау үшін 
Amnesty International бір лестігі тілшілерге жәрдемдесіп, 
спутниктік түсірілім мен бейнежазбаны салыстыру 
арқылы ортақ 3D нұсқа даярлайды.  

«Белгілі болғандай, елдегі соғыс тек азаматтық май
дан сипатымен шектелмейді. Себебі бірнеше аптада 
бұрын Эфиопияның адам құқықтары комиссиясы тергеу 
барысында көрші Эритерия мемлекетінің сарбаздары 
елдегі 100 бейбіт тұрғынды өлтіргенін дәлелдеген 
еді. Ал Medecins Sans Frontieres эфиопилық әскердің 
Тыграй аймағында автобусты тоқтатып, бірнеше 
адамды жазым еткенін айтуда. Осыған байланысты 
Эфиопияның премьерминистрі Абий Ахмед Али үкімет 
кінәлілерді жауапқа тартып, елдегі Эритерия әскерінің 
шекараға қайтуына бар күшін салатынын жеткізді. 
Алайда «Бейнежазбадағы сазбардар Эфиопияның әскері 
ме?» деген сауал жауапсыз қалды. Эфиопия билігі мен 
Тыграйдағы уақытша үкімет бейнежазбаға қатысты ресми 
ақпар беруден бас тартты. Сондықтан арна ұжымы бәрін 
өз күшімен анықтауға мәжбүр. Бейнедегі тау жоталары, 
өсімдік түрлері, географиляық ерекшелегі Google Earth 
арқылы анықталып, оқиғаның шынымен Махибере Дегода 
болғаны нақтыланды. Ал оқиғаға қатысқандарға келсек, 
әскерилер киген униформадан Эфиопия мемлекетінің 
туы мен «Эфиопия әскері» деген қара белгіні аңғаруға 
болады. Яғни оқиғаға тікелей Эфиопияның Ұлттық 
қорғаныс күші (ENDF) қатысқанын ешкім жоққа шығара 
алмайды. Ол аз болса, бейнежазбада әскерилер амхар 
тілінде (Эфиопияның мемлекеттік тілі –ауд.) сөйлеп тұр. 
Бұдан өзге сол оқиғада жақынынан айырылған 10 отбасы 
мүшелері айтылған деректерді нақтылағаны тағы бар. 
Сондықтан ел билігі бұл қатігездікке тікелей жауапты».

Хабар соңында аймақтағы қазіргі ахуал туралы 
мәлімет келтірілген. Бүгінде оқиға орны Махибере 
Дегоны үкімет әскері қатаң бақылауға алыпты. Тіпті 
ажал құшқан азаматтарды анықтау үшін туысқандары да 
өңірге бара алмауда. «CNN» арнасына бүркеншік есіммен 
сұхбат берген Давит те бауырын іздеуге кірісетінін айтып 
отыр. Ол әлі де болса бауырының тірі екеніне және өзге 
де тұтқындардың өлім сағатын тосып жатқанына сенімді.

Тілшілер сөз соңын Давиттің жүрек тебірентетін 
пікірімен түйіндеді: «Мен бауырым тірі қалды деп 
үміттенемін. Оның әлі де болса қайта оралатынына 
сенемін. Маған қаншалықты ауыр болса да шындыққа көз 
жеткізгім келеді».

Түпнұсқадан аударып, шолу жасаған 
ерсін ШАМШАДиН

Әбігер

Әлем

Көктем тіршіліктің қызатын кезі 
емес пе?! Әсіресе, қыс бойы тапқан
таянғанын жинап, күн жылынысымен 
ойдағы жоспарды жүзеге асыруға 
қамданатынымыз белгілі. Қала тұр
ғыны Мөлдір де келер көктемде жаңа 
үйдің іргесін қалап, көптен армандаған 
баспанасын салуды көздеп жүрген. 
Әрине, қарапайым қызметкерге үй 
тұрғызу оңай шаруа емес. Бірнеше 
жылдан бері жиғантергені бар соған 
тәуекел етіп құрылысты биыл бастамақ 
ниетте еді. Солай істің қамына кірісіп, 
қажетті құрылыс заттарын ертерек 
алып қоюды көздеген. Олай етпеске 
шара бар ма? Қазір құрылысқа қажетті 
өнімдердің бағасы шарықтап тұр. 
Лажы болса таныс арқылы арзанға 
келістіріп алмақ ойы бар. Сәтін сал
ғанда таныс та табыла кеткені. 

Мөлдір ойға алған ісінің орайы 
келіп, тапқан танысы арқылы керекті 
затты арзан бағада алатынына қуан
ған. Тиісті ақшасын да дайындап 
қойған. Енді алдын ала ақшасын беріп, 
құрылыс заттары келіскен уақытта 
қолына тиюі тиіс. Бірақ бұл қуанышы 

ұзаққа бармады. Сенген адамы ақшаны 
алған күйі бүгін, ертеңмен уақытты 
создырды. Осылайша бірнеше ай
дың қалай өткенін де байқамапты. 
Таныстан хабар, не қайтарылған ақша, 
не қолға тиген тауар жоқ. Бұл кезде 

қылышын сүйретіп қытымыр қыс та 
жеткен. Сенген адамымен байланыса 
алмаған кейіпкеріміз соңында құзыр
лы органның қызметіне жүгінуді жөн 
көреді.

Желтоқсан айының басында қала
лық полиция басқармасына қала 
тұрғыны Мөлдір Қалмановадан арыз 
түседі. Арыз желісінде оның таны
сына құрылыс затын сатып алу үшін 
қомақты ақша бергендігі, алайда 
біраз уақыттан бері танысының түрлі 
сылтау айтып, берген уәдесінде тұрма
ғандығы, ақшаны да кері қайтармағаны 
көрсетіледі. Істі зерделеу барысында 
бұл алаяқтық әрекет деп танылып, 
оны анықтау басқарманың анықтау 
бөлімінің анықтаушысы Айдос 
Қасқырбекұлына жүктеледі. 

– Былтыр желтоқсан айында қала
лық полиция басқармасынан қала 
тұрғыны Мөлдір Қалманова есімді 

азаматша көмек сұрай келді. Орын 
алған оқиғаға байланысты оның 
бел гісіз адамға алданып қалғаны 
белгілі болды. Арызданушыдан 
істің толық мәнжайын сұрап, алаяқ
тық жасаған адамның жеке басын 
анықтау шарасын қолға алдық. 
Жедел іздестіру нәтижесінде істің 
ізі суымай алаяқ анықталып, тергеу 
жұмыстары жүргізілді. Кінәлі адамға 
алдымен құқықтары түсіндірілді. 
Одан соң қылмыстық ісәрекетін 
толы ғымен дәлелдеп, заңды түрде 
жауапкершілікке тарту үшін іс сотқа 
жолданды, – дейді анықтаушы Айдос 
Қуантқан.

Қалалық полиция басқармасының 
анықтау бөлімінің анықтаушысы 
Айдос Қуантқан ішкі істер саласында 
2014 жылдан бері қызмет етеді. Ал 
2018 жылдан бастап осы бөлімде 
анықтаушы қызметінде. Жалпы 

анық таушы мен тергеуші бір маман 
саналғанымен тіркелген қылмыстық 
істі тергеуді істің ағымына сәйкес бір 
маманға тапсырады. Ал тапсырылған 
істі мүлтіксіз атқарып, қылмысты дер 
кезінде ашу сол маманның жауап
кершілігін аңғартады. Бірнеше 
ай бойы сергелдеңге түсіп, тиісті 
органнан көмек сұрай келген 
Мөлдірдің арызы бойынша іс жүргі
зіліп, алаяқ табылды. Үлкен істі 
бастамақ болып жиғантергенінен бір 
күнде айырылдым ба деп алаңдаған 
оның күмәнін өз ісінің маманы Айдос 
Қасқырбекұлы сейілтті. 

Алаяқ анықталды. Іс сотқа жол
данды. Сот өз үкімін шығарды. Әр 
қиын істің артында бір қайыр бар 
деген бекер емесау. Алаяққа алданып 
шарқ ұрған Мөлдірдің көңілі бүгінде 
жайлы. Берген қомақты қаржысы 
өзіне қайтарылды. Бұйыртса, жаңа 
баспананың іргесі қаланады. Күн 
суығанша жылы да, жайлы үйге 
қоныс танамыз деген үмітте. 

Айдана СеЙІЛ

АЛҒАШҚЫ СуРеТІ – ПОЙЫЗ
Кейіпкеріміз Қайырбай Зәкіров 1945 жылы 

25 ақпанда Арал ауданында туған. Кездесу 
барысында ағамыз алдымен әңгімесін кішкентай 
кезінен бастады.

– Мен теміржолдың бойында Шалқар жақта 
тұрдым. Әкем де, оның әкесі де теміржолшы 
болған. Бала кезден пойыздың сартылы, пара
воздың арқыраған дауысын естіп өстім. Солар 
маған керемет әсер ететін. Ес білгеннен 
пойыздардың суретін сала бастадым. Салған 
суреттерімді әкем көріп: «Оу, менің балам суретші 
болады екен» дейтін. Өзімнің онсыз да ықыласым 
бар. Бір жағынан әкемнің жаңағыдай сөзі мені 
суретшілікке әкелген болуы керек. Мектепте де 
сурет салумен айналыстым. Кейіннен Н.В.Гоголь 
атындағы Алматы көркемсурет училищесін, 
Абай атындағы Қазақ мемлекеттік педагогика 
институтының көркемсуретграфика факультетін 
тәмамдадым. Оқу орнындағы достарым да мықты 
болды, – деген суретші ағамыз балалық, жастық 
шаққа шолу жасады.

ШАБЫТҚА ТОЛЫ – 
ШЫҒАРМАШЫЛЫҚ ЖОЛЫ
Адамның жүрегінде жақсылық та, ізгілік 

те, шапағат та, шаттық та бар. Кез келген іс 
адамның жүрек қалауы бойынша басталып, 
жүрек қалауы бойынша бітеді. Бұл тек 
суретшілерге қатысты мәселе емес. Барлық 
адамның ішкі энергиясы оның қалай жұмыс 
істеуіне тікелей әсер етеді. 

– Бізде де солай. Ойыңа алған картинаның 
жұмысы біткенше оның бірнеше тарихы 
мен нұсқасы болады. Қаламмен жұмыс істеп 
отырғанда ойыңнан шықпаса, ашуға булығасың, 
керемет болса, жайдарлы қалыпқа енесің, 
әйтеуір қиындық пен төзімділіктің арқасында бір 
картина салынып бітеді. Барлығы бітіп, көрмеге 
қойылғанда көрермен мен сурет арасындағы 
байланыс әлемін көру – біз үшін бөлек бақыт. 
Жалпы суретшілер қауымында күннің жарқырап 
шығып тұруы сирек кездесетін жайт. Бір картина 
бітемін дегенше көңілкүйің алайдүлей күйге 
түседі, – деді қылқалам иесі. 

Суретші өз шығармашылық жолын гра
фикадан бастады. Алғашқы литографиялық 
жұмыстары – «Диолог» топтамасы (1980), 
«Ұлбаланың бақыты» триптихы (1980), «Теңіз 
туралы толғау» (1982) ұлттың рухани және 
әдептік негіздеріне ықпал еткен көшпенділер 
өміріндегі әлеуметтік өзгерістер жайлы ой 
толғайды.

Жарық пен көлеңкенің дірілін пайдаланып, 
алапат қуатты тыныс беретін кеңістіктің үлгісі – 
«Базар жырау» (1983), «Естің жаңғыруы» (1985), 
«Шыңғыс әлемі» (1986), жыл топтамалары – 
«Желдірме топтамасы» (1990), «Көкжиек» топ
тамасы (1986) линогравюра тәсілімен жасалған. 

Сонымен қатар 1991 жылы елдегі болған 
өзгерістер суретшінің шығармасынан орын 
алды. Ол офорт, акватинга, құрғақ ине мен 
резерваждың бәрін пайдаланып «Құс жолы» 
топтамасын дүниеге әкелді.

«Құс жолы» деп аталуының себебі, өнер 
адамының кеңістігі – аспан, жұлдыздар. Бұл 
альбомның ішінде «Жент кенішінің құпиясы» 
деп аталатын жұмысы бар. 

– Осы жұмысты ертеректе бастап едім. 
Сыр бойындағы Жент қаласы кезінде Оғыз
Қыпшақтың астанасы болған екен.  Бір кезде 
астана болған қала қазір бір төбе ғана. Сол кездегі 
сан мың ат тұяғының дүбірі, құжынаған халық, 
басы мен аяғына көз жеткізгісіз керуен қазір 
жоқ, тыптыныш, тек селдіреген сексеуіл, сораң 
ғана қалды. Содан қайнаған тіршілік болғанау 
деп, әрине, шынайы түрде емес, өз санамның 
сүзгісінен өткізіп, жануарларды, ол жылқы, түйе, 
құс бола ма, солардың барлығы жердің астында 
сияқты. Иррационалдық кеңістіктегі өзімнің 
ойымдағы дүниелерді салғым келді, – деп 
түсіндірді шығармашылығын суретші.

Қылқалам иесінің қолданып отырған көр
кемдік тәсілдер ойдағы әлемді, бар әлемді, 
мейірім мен ақиқатты көрсетеді. Оның 
шығармашылығында зердепарасат және фәл
сапа жағы басым, тақырыбы – уақыт байла
нысы, сабақтастық, бабалардың рухани 
мұра сы, экология проблемалары. Оған қоса 
суретші туындыларында еңбек ерлері Ыбырай 
Жақаевтың, Ұлбала Алтайбаеваның  көркем 
образдары жасалған. 

1974 жылдан бастап халықаралық, бүкіл
одақтық, республикалық көрмелерге қатысып 
келеді. 19921995 жылдар аралығында Қорқыт 
ата атындағы Қызылорда мемлекеттік универ
ситетінің Бейнелеу өнері кафедрасының 
меңгерушісі қызметін атқарған. Туындылары 
Қытай, Жапония, Франция, Америка, 
Португалия, Морокко, Йемендегі өнер 
мұражайларына қойылған. Сондайақ Ә.Қастеев 
атындағы мемлекеттік өнер мұражайында, 
Ресей Федерациясы Мәдениет Министрлігінің 
қорында, шетелдік дербес коллекционерлердің 
қолында сақтаулы. 

– Өнердің арқасында шетелге де шығып, 
өлкемізді әлемге де танытып жүрміз. 2013 
жылы Түркияның Ескишеһир қаласында өт
кен «Ескишеһир – түркі әлемінің мәдени 
астанасы – 2013» жылының аясында ТҮРКСОЙ 
Халықаралық ұйымының XVI суретшілер 
көрмесінде «Қайнақ» туындысын салып, бір 
жарым жылдан кейін «Түрксой» мемлекеттік 
сыйлығын иелендім, – деді суретші. Негізі 
Қайырбай ағамыздың өнер жолында жеткен 
жетістігі өте көп. Оның өзі – тақырып.

– Абай атындағы Мемлекеттік опера және 
балет театрында жас суретшілердің көрмесі өтті. 
Сол көрмеге «Қызыл құм туралы өлеңдер» атты 
серияларымды қойдым. Алтыжеті шағын лист 
жасағанмын. Өзім байқаған жоқпын. Бір күні 

газетті ашып отырып қарасам, осы жұмысымды 
жақсы бағалап, БЛКЖОның  грамотасын 45 
адамға беріпті. Соның ішінде мен де бар екенмін.  
Бұл – ол кезде үлкен нәрсе. Қатты толқығаным 
әлі есімде. Осыдан құлшыныс пайда болды. 
Жалпы өнер – азарт қой, – деді кейіпкеріміз. Иә, 
оның әрбір әңгімесінен суретке деген махаббатты 
байқауға болады. 

– Мына қоғамның өзі түрлітүсті бояулардан 
тұрады. Әр түс әртүрлі жағдайларды баяндап 
тұрғандай әсер қалдырады. Демек, қоғам мен 
бояу үндестігі бірбіріне сәйкес. Ал сурет салып 
отырғандағы ләззатты ешнәрсеге айырбастай 
алмаймын. Өзімді өнерде де, өмірде де бірдей 
бақытты сезінемін. Қылқалам – менің өмірім, 
өнерім, осы құдіретті қылқаламның арқасында 
барлығы болып жатыр. Шүкіршілік дейміз, 
себебі бақыт дегенің – жүректің тыныштығы. 
Яғни оны сурет өнерімен таптым.

Негіз мен өзімнің бейнелеу өнеріне келгеніме 
ризамын. Адаспаған екенмін деп ойлаймын. 

Өнерді ақынжазушы, театр, бейнелеу, басқа деп 
саласалаға бөлмеймін. Марқұм Қадыр Мырза 
Әлі ағам айтатын: «Мен егер ақын болмағанда 
суретші болар едім» деп. Шынында, бұл қызық... 
Қадекең солай армандады. Ал оның немересі 
Мұхит суретші болып шықты. Әрине, ақын деген 
ат мен үшін үлкен. Аздап ұйқастыратыным бар – 
деді Қайырбек аға күлімдеп.

Әңгімеміздің басында айтып өткендей, 
жақсының жолында үнемі жақсылар кездесті. 
Ол да адамның ниетіне байланысты. Міне, 
кейіпкеріміздің ақ жүректі, дархан пейілді екенін 
осыдан біле беріңіз. 

– Біздің кезімізде Қазақстандағы жас 
сурет шілерді аға буын жаңа бағытқа 
икемдеп, әлемдік деңгейге көтеріп жіберді. 
Салихитдин Айтбаев, Тоқболат Тоғызбаев, 
Мақым Кисамединов, Әділ Рахманов деген 
суретшілердің есімі тарихта алтын әріппен 
қалды. Осы кісілердің қасында жүргеніміздің 
өзі үлкен мәртебе еді. Сурет салып жатқанда 
қасында тұрып, үйренгеніміз көп болды. 
Шымкент, Қызылорда, Алматы, Целиноград 
қалалары көркемсурет саласында алдыңғы 
шептен көрінді. Сыр бойында суретшілер 
ортасын жасаған олардың шеберлігін сөзбен 
айтып жеткізу мүмкін емес. Этюд жазу, сурет 
салу көп болды. Бірде бір көрмеге барғанмызда 
Сабыр Мамбиев деген халық суретшісі 
«Кызылорда – это маленький Париж» деп 
баға берген болатын. Осындай қызыққа толы 
60жылдарды «Суретшілердің алтын дәуірі» 
десек те болады. Өйткені дәл сол кезде 
Қызылордадан басқа қалаларда қылқалам 
шеберлеріне айтарлықтай жағдай жасалмаған 
болатын. Менің осындай бақытқа ие болуыма 
жақсы кісілердің игіліктері септігін тигізді. 
Өмірде де, өнерде де шығармашылық ортам 
жақсы болды. Шүкір, – деді кейіпкеріміз.

Бүгінде біздің кейіпкеріміз, өнер майталманы 
Алатау бөктеріндегі Алматы қаласында от
басымен тұрады. Құдай қосқан қосағы екеуі ұл
қыз сүйіп, одан немере қызығын көруде. Үлкен 
ұлы зергер болса, одан кейінгі ұлы – суретші. 
Оның еңбегіне әкесі жақсы бағасын беріп 
отырады. Ал қыздары ағылшын тілін меңгерген 
мамандар. Міне, Аллаға шүкір, ұрпағының да, 
ұлтының да алдында абыройлы адам.

қолТаңба

Тілші түйіні:
Қылқалам шеберінің ғажап болмысын тамаша суреттеген көрнекті ақын, мемлекеттік 

сыйлықтың лауреаты Иран Ғайып: «Қайырбайды ақын деп, суретші деп бөле жарып қарауға 
болмайды. Бұл – оның Құдай берген тұтас, кемел дарыны. Сегіз қырымен, бір сырымен туған 
адам. Ақындығын «Шалқасынан туған ай» кітабынан, суретшілігін «Құс жолы» альбомынан 
көргенбіз. Айтқанда мұның жыраулығын айту керек. Мұнша өнер бойына тұйықталған адам 
тегіннен болмаса керек. Сурет те – ақын, өлең де – суретші, елге салсаң – термеші, өзіне салсаң 
– қарапайым ғана қазақ. Бұл қазақтың мықтылығы да осында» деген болатын. 

Міне, киелі өнердің сан түрін бойына тұмарлаған текті ағаның шығармашылығы ұлттық 
құндылықтарға тұнып тұр. Жүз жасаңыз, өнер адамы, дара тұлғасы!

Ақтолқын НҰРЛЫБАЙ

аЛаяқты анықтаҒан аЙДОс

Адам баласына талант әртүрлі жаста беріледі. Бірі тума талант болса, енді бірінің бала кезде немесе жастық 
шақта таланты ашыла түседі. Біздің кейіпкеріміздің суретке деген ынтасы, қызығушылығы небәрі төрт жасында 
ояна бастаған. Содан бері ол қылқаламын қолынан тастамады. 

«Қолтаңба» айдарының бұл жолғы кейіпкері – Қазақстанға еңбегі сіңген өнер қайраткері, белгілі суретші, 
Сыр елінің тумасы – Қайырбай Зәкіров. Биыл ағамыз 76 жасқа толды. Жалпы сурет салу өнердің ұлысы. Оны 
түсіне білу – ұлылық, түсіндіре білу – даналық. Ұлылық та, даналық та біздің кейіпкеріміздің бойында бар.

Орайы келгенде туған өлкесі Қызылорда облысына келген Қайырбай ағамызбен біз де тілдесіп қалғанды жөн 
көрдік. Сол кезде ағамыздың жүзі жарқын, өзі ерекше қуанып отырғанын байқадық. Ол қуаныштың да себебін 
жасырмады. 

– Облыс әкімінің қабылдауында болдым. Жақсы қарсы алды. Бұйыртса, биыл берекелі күз мезгілінде Сыр елінде 
көрме ұйымдастыратын болдым. енді соған дайындалуым керек. Дайындықты ойша бастап та кеттім. Керемет 
дүниелерді салып бітіруім қажет, – деп жағымды жаңалығымен бөлісті қылқалам иесі. Бір қызығы, кейіпкеріміз 
бізге, яғни «Ақмешіт апталығы» газетінің ұжымына өте жақын. Неге дейсіз бе?

1994 жылы газеттің алғашқы саны шығар кезде негізін қалаған Әділхан Бәймен Қайырбай Зәкіровке «Ақмешіт 
апталығы» газетінің логотипін жасап беруін сұрайды. Содан суретші дереу іске кірісіп, 23 күнде екі нұсқасын 
ұсынады. Шығармашылық ұжым біреуін таңдап алып, күні бүгінге дейін газет бетінен түспеген еді. «Сол кезде 
«Ақмешіт апталығының» алғашқы сандарының бірінде бірінші бетке мені шығарған болатын. Содан бері 
журналистер маған өте ыстық. Өз ортамдай көремін» дейді ағамыз. Әрине, бізге де ыстық!

Бір адамның бойына соншама өнерді сіңіре салған Алланың құдіретінде шек жоқ қой. «Сегіз қырлы, бір 
сырлы» дегендей, Қайырбай ағамыз – суретші, ақын, әнші, сөз зергері, мүсінші. Алтындай Арал толқындарының 
сәулесінен өміріне қуат алып, сұлу Сырдың сағасынан мейір қандырғаннан шығар, әз ағада адамды жатсыну деген 
мүлдем жоқ. Керісінше, ол айналасына өзі секілді жақсыларды жинаған ізгі жан. Тағы бір қасиеті – адамгершілігі, 
қарапайымдылығы, қазақылығы. Өмірде сыйластықтың құнын біледі. еңбекті, адалдықты, еркіндікті сүйеді. 
Жанының тазалығы кәусар бұлақтың суындай ғой, шіркін!

Қоғам түрлі-түсті бояудан тұрады


